
Klassisk ur 
framvegis “in”
Ur og Brillustovan á Glyvrum selur brillur, prýði, kikarar, 
ur og annað. Urmakarin Jógvan umvælir eisini ur. Hann 
sigur, at tað eru nógv, sum koma at umvæla sær urið. 
– Fólk eru púra lamin uttan teirra ur, sigur Jógvan.

Ganga tey ungu við ur? Nýta tey ikki urið í far­
telefonini?

– Nei, tað vísir seg, at tað eru ung, sum hava ur. Hóast 
tey hava fartelefon, so klára tey seg ikki uttan ur. Tey 
klassisku gullurini eru framvegis tey best seljandi. Men 
tey nýggju digitalu urini selja eisini væl. Serliga væl 
dámd eru urini við “kettueygum”. Tað eru ur við nógvum 
ymiskum møguleikum.

Ur og Brillustovan selja ur av merkinum Inex, sum er 
eitt kent merki. Merkið borgar fyri góðsku, og urini eru 
flott.

